
SOʻZBEKISTONDA TALANT 

MENEJMENTNI TATBIQ ETISH 
ISTIQBOLLARI

Mirzaliyev Sanjar Maxamatjon o‘g‘li
Toshkent davlat iqtisodiyot universiteti izlanuvchisi

Annotatsiуa: Inson kapitalining ahamiyati oshayotgan globallashuv davrida inson resurslarini samarali boshqarish tash-
kilot uchun asosiy vazifa hisoblanadi. Kompaniya uchun iste’dodlarni topish, jalb etish va ularning kompetensiyalarini 
rivojlantirish raqobatbardoshlikning eng kuchli tomoniga aylandi. Ushbu harakatlar jamlanmasi talant menejmentida aks 
etadi. Xorijiy davlatlarda takomillashgan va oʻz oʻlchov usullariga ega ushbu boshqaruv turi hozirda istalgan intellektual 
kasbda muhimdir. Lekin, talant menejmenti Oʻzbekistonda endi kirib kelayotgan boshqaruv usuli hisoblanadi. Maqolada 
talant menejmenti, uning modifikatsiyalari hamda talantni aniqlashning xorijiy usullari keltirilgan. Shuningdek, Yangi Oʻz-
bekiston sharoitida talantni aniqlash uchun muallif tomonidan yaratilgan oʻlchov usullari keltirilgan.

Kalit so‘zlar: Talant, talant menejmenti, inson kapitali, HR, ish haqi, oʻlchov koʻrsatkichlari, samaradorlik, salohiyat, raqobat.
Abstraсt: Effective management of human resources is a major challenge for organizations in the era of globalization, 
when the importance of human capital is constantly increasing. Finding, attracting and developing talent has become the 
company’s strongest competitive edge. This combination of actions is reflected in talent management. This type of man-
agement, developed in foreign countries and having its own measurement methods, is now important in any intellectual 
profession. However, talent management is still a new management method in Uzbekistan. The article presents talent 
management, its modifications, as well as foreign methods for identifying talent. Also presented are measurement tech-
niques created by the author for identifying talents in the conditions of Uzbekistan.

Keу words: Talent, talent management, human capital, HR, salary, metrics, productivity, potential, competition.
Аннотация: Эффективное управление человеческими ресурсами является основной задачей для организации в 
эпоху глобализации, когда значение человеческого капитала постоянно возрастает. Поиск, привлечение и раз-
витие талантов для компании стало сильнейшим аспектом конкурентоспособности. Такое сочетание действий 
отражается на управлении талантами. Этот тип управления, разработанный в зарубежных странах и имеющий 
свои методы измерения, сейчас важен в любой интеллектуальной профессии. Однако, талант-менеджмент пока 
является новым методом управления в Узбекистане. В статье представлен менеджмент талантов, его модифи-
кации, а также зарубежные методы выявления талантов. Также представлены созданные автором методики изме-
рения для выявления талантов в условиях Узбекистана.

Ключевые слова: Талант, талант-менеджмент, человеческий капитал, HR, зарплата, метрики, производитель-
ность, потенциал, конкуренция.

K I R I S H
Talant yunoncha qimmatbaho, noyob narsa, irsiy tabiiy xislat, degan ma’noni anglatib, muayyan faoli-

yatning muvaffaqiyatli va ijodiy ravishda bajarilishini ta’minlaydigan qobiliyat hamda iste’dodlar majmuasidan 
iborat individual xususiyatdir. Psixologik adabiyotlarda unga turlicha ta’rif berilishiga qaramay, ularda asosiy 
belgilar ta’kidlab oʻtiladi, chunonchi shaxsga qandaydir murakkab mehnat faoliyatining muvaffaqiyatli, mustaqil 
va original tarzda bajarish imkonini beradigan qobiliyatlar majmuasiga talant deyiladi [1].

Talant menejmenti hozirgi vaqtda har bir brendga ega kompaniya uchun muhim hisoblanadi, chunki unchalik 
katta boʻlmagan xarajatlar evaziga xodim kelgusi yillar davomida tashkilotning qimmatbaho aktiviga aylanadi. 
AQShda 1990-yillarda boshlangan ushbu trend, hozirgi kunda deyarli barcha rivojlangan mamlakatlarda mav-
juddir. Lekin, hamma vaqt ham bunday boʻlmagan. Buyuk Depressiyadan soʻng AQSh fiskal siyosati yuqori 
foizli progressiv soliq stavkalariga oʻtdi. Keyns ta’limotiga koʻra, iqtisodiyot “qizib” ketganida soliq stavkalarining 

oshirilmaganligi va boy qatlamning yangi ish oʻrinlarini yaratish uchun yetarlicha soliq toʻlamaganligi depressi-
yaga sabab boʻlgan edi. Shu sababli, 1931-yildagi maksimal 25 foizlik soliq stavkasi 1963-yilga kelib 91 foizga 
yetdi. Bu oʻsha paytda 1 million dollar ishlab topuvchi xodim faqatgina 27 foiz, 10 million dollar ishlab topuvchi 
esa 15 foiz pul mablagʻlariga ega boʻlishini anglatardi. Shu sababli, ushbu siyosat malakali xodimlarning oʻz 
ustida ishlashga boʻlgan ishtiyoqini yoʻqotar edi. 

1970-yillarda Artur Laffer, Robert Mundell va Herbert Simon kabi iqtisodchilar ushbu fiskal siyosatining 
kamchiliklarini koʻrsatishdi. Ularning fikricha soliq yukining oshishi ishchilar tomonidan bajariluvchi ish miqdori 
va sifatini pasaytiradi. “Laffer egri chizigʻi” grafigidan koʻrish mumkinki, baland soliq stavkalari tufayli AQSh byud-
jetiga kamroq dollarlar kelib tushadi. Ushbu taklifdan kelib chiqqan holda, soliq stavkasi bosqichma-bosqich 
pasaya boshladi va 1988-yilga kelib 28 foizga yetdi. Oqibatda firmalar oʻz foydalarini maksimallashtirishga, 
xodimlar esa oʻz talantlarini koʻrsatishga ragʻbat olishdi [2].

A D A B I Y O T L A R  S H A R H I
Insonda qobiliyatning rivojlanishi, uning talantga aylanishi dastlabki tahlilini amalga oshirish uchun psixo-

logiya asarlaridan foydalanildi. F.I.Xaydarov, N.I.Xalilova qalamiga mansub “Umumiy psixologiya” darsligidan 
talant, uning kelib chiqishi, uni shakllanish nazariyalari oʻrganildi. Psixologik ma’lumotlarni umumlashtirgan 
holda ikki xil xususiyatli fikrni alohida ta’kidlab oʻtish talant tuzilishini yaxshiroq tushunish imkoniyatini yaratadi:

1) talant − bu shaxs psixik xislatlarining shunday birikmasidirki, uni

a) alohida yagona maxsus qobiliyat bilan;

b) xotiraning yuksak mahsuldorligi orqali;

d) hatto noyob sifat tariqasida oʻlchab boʻlmaydi.

2) shaxsda u yoki bu qobiliyatning mavjud ekanligi hamda yetarli darajada taraqqiy etganligi talantning 
murakkab tarkibiga kiruvchi boshqa qobiliyatlarning jadal takomillashuvi orqali ularning oʻrnini bosib 
yuborishi mumkin.

Tahlil jarayonida ikkinchi fikrga tayanildi va bu maqola oʻz aksini topdi.
Keyingi qadamda talantning iqtisodiy munosabatlardagi oʻrnini aniqlash uchun Adam Smit va Karl Marks 

kabi iqtisodchi olimlar fikri oʻrganildi. Adam Smit fikriga koʻra, insonda iste’dod tugʻilganida tabiat tomonidan 
in’om etilmaydi, balki odatlar, atrof-muhit va ta’lim orqali shakllanadi. Iqtisodchi olim fikricha, talantlarning turli 
xilligi ixtisoslashuv paydo boʻlish sababi emas, balki uni qoʻllashning oqibati hisoblanadi. Iqtisodiyot esa turli xil 
talant egalaridan faqatgina yutadi, aks holda bir kishi barcha jarayonlarni oʻzi qilishi kerak boʻlardi [3]. Karl Marks 
fikricha, iqtisodiy munosabatlar tuzilishidan qat’iy nazar barcha kishilar oʻz qobiliyatlari moslashgan ishda ish-
lashlari lozimdir [4]. “Gotsk dasturi tanqidi” asarida u quyidagi shiorni keltiradi: “Har bir kishidan qobiliyatlari boʻyi-
 cha, har bir kishiga ehtiyojlari uchun!”. Lekin, Marks g‘oyasi faqatgina yuqori texnologiyaga ega kommunistik 
jamiyatda amalga oshirilishi kerak hisoblanadi, aks holatda talantlar darajasi orasidagi farq daromadda ham 
oʻz aksini topadi.

T A D Q I Q O T  M E T O D O L O G I YA S I
Tadqiqot davomida talant, talant boshqaruvi va uning korxonadagi oʻrnini aniqlash uchun analiz va sintez, 

induksiya va deduksiya usullaridan foydalanildi. Xorij va milliy tajribalardagi farqlarni tahlil etishda kuzatuv va 
taqqoslash metodlari ishlatildi. Jarayonlarni aniqroq koʻrsatish uchun grafik, jadval va matematik formulalardan 
foydalanilgan. Muallif tomonidan talant koʻrsatkichlarini baholash usullarini yaratish uchun iqtisodiy oʻlchov va 
mantiqiy yondashuv usullari qoʻllanildi. 

T A H L I L  V A  N A T I J A L A R

Xorij tajribasi
1997-yilda McKinsey kompaniyasi konsultantlari tomonidan Xodimlar uchun urush” (“War for Talent”) 

iborasi kirib kelganidan soʻng talantlar boshqaruvida bir qancha sezilarli oʻzgarishlar amalga oshirildi [5]. Hozirgi 
kunda talantlar qimmatli strategik resurs hisoblanishadi va aynan ular raqobatchilardan oʻzish imkonini beradi. 
Shu sababli tashkilotlar ushbu resursni egallash, foydalanish va himoya etish uchun talant menejmentidan foy-
dalanishadi [6]. Bosh ijrochi direktorlarning asosiy muammosi talantlarning yetishmasligidir va 75 foizdan ortiq 
CEO lar aynan kerakli kompetensiya va talantning yoʻqligi oʻz tashkilotlarini oʻsishdan toʻxtatib turuvchi omil 
sifatida qarashadi [7].



653https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, fevral.  № 2-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S1-jadval: Xodimlarga boʻlgan munosabatning oʻzgarishi [8]

XX asrdagi holat XXI asrdagi reallik
Kishilarga kompaniyalar kerak Kompaniyalarga kishilar kerak
Raqobatbardosh ustunlik – kapital, reklama va joylashgan 
hudud Raqobatbardosh ustunlik – iste’dodli xodimlar

Iste’dodi yuqori xodimlar ozgina ustunlikka ega Iste’dodi yuqori xodimlar sezilarli ustunlikka ega
Ish joylari defitsiti Talantga ega xodimlar defitsiti
Xodimlar ishlayotgan tashkilotga sodiqlar Xodimlar yaxshiroq ish joyiga oʻtishga intilishadi
Kishilar kompaniya berganiga rozi boʻlishadi
Personal – xarajat

Kishilar ancha koʻproq narsani talab qilishadi
Personal – qimmatli resurs

Talant menejmenti tadqiq qilinuvchi mamlakat, undagi tashkilot hajmi va menejerlar saviyasiga koʻra 3 xil 
boʻladi [9]:

1. Kadrlar menejmenti soʻzini talant menejmenti soʻziga oʻzgartirish. Ushbu yoʻnalishda oʻzgarishlar faqat 
nomlarda aks etadi.

2. Iste’dodli xodimlar rezervini shakllantirish, rotatsiya orqali rivojlantirish jarayonini boshqarish. Ushbu 
yoʻnalishda kadrlar samarali rejalashtiriladi, lekin ulardan foydalanishda muammo hali ham mavjud 
boʻladi.

3. Talantga ega insonlarni jalb etish bilan toʻgʻridan toʻgʻri shugʻullanadi va quyidagi ketma-ketlikda ish 
bajaradi:

1-rasm: Zamonaviy talant menejmenti. Muallif tomonidan tuzildi

Xorij tajribasiga, koʻra insonning ishlash koʻrsatkichlari hozirgi qobiliyatlari (A), uning motivatsiyasi (M) va 
kelgusidagi imkoniyatlar potensiali (O) asosida paydo boʻladi va quyidagi bir-biriga bevosita bogʻliq boʻlgan 
funksiya shaklida aks ettiriladi [10]:

P = f (A,M,O)

Ushbu oʻzgaruvchi omillar eng zaruriy qismlar hisoblanib, boshqa oʻzgarishlar yordamida ham rivojlantiril-
ishi mumkin.

Xodimlar qobiliyatini aniqlashda savollar toʻplami tuzib chiqish va unga ballar belgilash amaliyoti ham qoʻl-
laniladi [11]:

■ Ushbu xodim oʻrta muddatda oʻzining lavozimidan 2 pogʻona yuqori lavozimda ishlay oladimi?

■ Tashkilot ushbu xodimning kelgusi yillardagi mahorati va kompetensiyalaridagi oʻsishni qadrlaydimi?

■ Xodim yangi kompetensiyalarni oʻzlashtira oladimi?

■ Xodim oʻzi tashabbus koʻrsatgan holda riskli qarorlarni qabul qila oladimi?

■ Xodim oʻzidan yuqori lavozimdagi yoki boshqa sohadagi kishilar bilan erkin muloqot qila oladimi?

■ Hozirgidan farq qiluvchi lavozimda xodim moslashib ishlab keta oladimi?

■ Xodim yangi bilimlarni oʻrganish va rivojlanishni qabul qilishga tayyormi?

Tashkilot xususiyatidan kelib chiqqan holda ballar taqsimlanadi va savollar soni oshishi mumkin.

Xorijda ishchilarning joriy holati va kelgusida erishishi kutilayotgan yutuqlarga qarab xodimlar 9 xil turga 
boʻlinadi. Tahlilga koʻra, ushbu 9 xil xodimdan ishni bajarish darajasi va salohiyatiga koʻra eng yaxshilari bu 
uzoq yillik tajribaga ega, lekin shu bilan birga dunyo yangiliklarini faol oʻzlashtiruvchi ishonchli xodimlar hi -
soblanishadi (Star performer). Talim menejmentining vazifasi salohiyati yuqori boʻlgan, ammo shu salohiyatni 
koʻrsatishda muammoga yuz keluvchi xodimlar bilan ishlash hisoblanadi (Potensial star):

■ Xodimning oʻz qiziqishlari va salohiyatiga mos lavozimga tayinlash;
■ Uzoq muddatli oraliqda ish samaradorligini oshirishga yordam beruvchi mentor biriktirish;
■ Xodim salohiyatiga mos muhim vazifalarni eng yaxshi bajaruvchiga emas.

2-rasm: Xodimlar darajasiga koʻra klassifikatsiyasi[12]

Oʻzbekistonda talant menejmenti
Oʻzbekiston iqtisodiyotiga talantlarni aniqlash, ularni samarali boshqarish degan tushuncha endi kirib kel-

moqda. Mehnat iqtisodiyoti boʻyicha olim K. Abdurahmonov mehnat resursi potensialini quyidagicha ifoda-
laydi [13]:

F(s) = (S1, S2, S3, S4, S5, C6,…Cn)

Bu yerda f(s) – mehnat potensialining sifat koʻrsatkichi; S1 – jismoniy holat va sogʻlik darajasi; S2 – ta’lim va 
ma’lumot darajasi; S3 – malakasi va kasbiy mahorati; S4 – tadbirkorlik qobiliyati; S5 – hayotiy tajriba va koʻnik-
masi; C6 – dunyoqarashi va ongi; C7 – odob-axloqi va xulq-atvori; C8 – ma’naviy yetukligi...

Ushbu tenglama bir qarashda samarali koʻrinsa-da, ahamiyati past koʻrsatkichlarga egaligi, ularning vazn 
boʻyicha taqsimlamaganligi potensial sifat koʻrsatkichini butunlay oʻzgartirib yuborishi mumkin.

Oʻzbekistonda xodimlarning talant darajasini aniqlashda muallif tomonidan quyidagicha yondashuv kelti-
riladi: 

Bu yerda, Td - talant darajasi, Tsam - xodim tomonidan taklif etilgan yangiliklarning samarador qismi, Tum - 
xodim tomonidan taklif etilgan umumiy yangiliklar soni, Terk - tashkilotda erkinlik darajasi, V1 - xodim tomonidan 
vazifani bajarish uchun ketgan vaqt birligi, v1 - tashkilot uchun ushbu topshiriqni bajarish normasi yoki oʻrtacha 
bajarish koʻrsatgichi.

Oʻzbekistonda talantli xodim uchun ratsionallik maqsadi:

SBu yerda, Ttn - talantga ega xodimning n-oy uchun oladigan ish haqi, Trn - shu lavozimdagi boshqa xo dimning 

n-oy uchun oladigan ish haqi, Xtn - talantga ega xodimning n-oy uchun sarflagan xarajatlari (vaqt yoki pul hiso-
bida), Xrn - shu lavozimdagi boshqa xodimning n-oy uchun uchun sarflagan xarajatlari. 

Agar ushbu koʻrsatkichning yillik yigʻindisi manfiyni tashkil etsa, u holda tashkilotda talantlar menejmenti 
yaxshi yoʻlga qoʻyilmaganini bildiradi. Chunki, ish vaqtida deyarli doimo koʻproq vaqt sarflovchi talant uchun 
ushbu tenglik maxraji musbat boʻladi, lekin menejment xatosi tufayli u samaradorligi past hamkasbidan kamroq 
ish haqi olishi mumkin. Ushbu koʻrsatkich oʻrta darajadagi tashkilotlar uchun moʻljallangan boʻlib, u juda qobili-
yatli xodimlar (ya’ni katta ish haqi oluvchi va kam xarajat sarflovchi xodimlar) koʻrsatkichlarini toʻgʻri hisoblay 
olmaydi.

X U L O S A
Talant menejmenti hozirda raqobatlashishning asosiy quroliga aylangan. Xorij davlatlari, jumladan AQSh, 

Buyuk Britaniya va Rossiyada talantlarni aniqlash, ishga yoʻllash va ularni boshqa tashkilotlardan himoya qilish 
koʻrsatkichlari ishlab chiqilgan. Lekin, bu tajribalar Oʻzbekistonda endi kirib kelmoqda va hozircha oʻzidan 
faqatgina sodda rekrutmentni tashkil etadi. Bundan tashqari, oʻrganiluvchi omillar sifatida sohaga aloqasi yoʻq 
birliklar haligacha bir xil vaznda olinadi. Shu sababli, muallif tomonidan ishlab chiqilgan oʻlchov birliklaridan 
foydalanish taklif etiladi. Ular mukammal emas, lekin Oʻzbekiston sharoitida talantlarni aniqlashda qoʻl keladi.

